
Cofnodion Cyfarfod Cyllid Cyngor Cymuned Llandybïe, a gynhaliwyd yn 

Swyddfeydd y Cyngor, Y Stryd Fawr, Llandybïe, ac arlein drwy gyfrwng 

Microsoft Teams, ar ddydd Mercher, Medi 4ydd, 2024 am 6.45 yh. 

Presennol 

Cynghorwyr: P.H. Roberts, R. A. Davies, J.W. Tandy, D. Hopkins, C. Davies, C. R. 

Thomas, A. W. Jones, A. Evans. 

Arlein: Mrs K. D. L Davies, D. Thomas, E. Davies 

Ymddiheuriadau: Ni dderbyniwyd unrhyw ymddiheuriad. 

 

500. 

Datganiadau o Fuddiant. 

 

Derbyniwyd dau ddatganiad; roedd y Cynghorwyr R. A. Davies ac A. W. Jones wedi 

datgan eu bod yn Ymddiriedolwyr Cymdeithas Cenedlaethol Caeau Chwarae 

Llandybïe.  

 

Derbyn ymddiheuriadau am absenoldeb. 

Ni dderbyniwyd unrhyw ymddiheuriad. 

 

501. 

Ceisiadau am gymorth ariannol. 

 

a) Roedd y Pwyllgor, yn unol â Chofnod 693/95, wedi ystyried y ceisiadau 

canlynol ac wedi argymell i’r Cyngor fel a ganlyn: 

Roedd y Clerc, gyda chymorth y Swyddog Gweinyddol, wedi archwilio pob cais ac 

roedd y symiau a argymhellwyd wedi’u cofnodi. Yr eithriad i’r drafodaeth 

gyffredinol oedd y cais gan Arddangosfa Tân Gwyllt Rhydaman, gan fod y 

Cynghorwyr J. Tandy ac A. Evans ill dau o’r farn nad oeddent o blaid ei argymell 

oherwydd y sŵn a’r llygredd cemegol a achosir, a’r gofid i anifeiliaid anwes. Ar y 

llaw arall roedd y Cynghorwyr A. Jones a C. R. Thomas yn teimlo ei fod yn well bod 

y dathliad yn cael ei gyfyngu i un digwyddiad, neu fel arall byddai’n annog nifer o 

arddangosfeydd tân gwyllt eraill. Roedd hefyd yn ddigwyddiad unwaith y flwyddyn 

a oedd yn cynnig cyfle da i fusnesau lleol wneud arian. 

 

Mae’r tabl uchod yn nodi’r symiau a argymhellwyd, i’w dilysu gan y cyngor llawn 

yng Nghyfarfod Llawn mis Medi.  

 

502. 

 

Newid Llofnodwyr 

 

Dywedodd y Clerc taw’r llofnodwyr cyfredol yw’r Cynghorwyr S. Roberts, K. D. L. 

Davies ac E. Davies, a holodd os roeddent yn dal yn hapus i barhau gyda’r gwaith; 

roedd y Cynghorwyr K. D. L. Davies ac E. Davies wedi cadarnhau eu bod. 

 

Argymhellwyd, yn ddibynnol ar bod y Clerc yn derbyn cadarnhad oddiwrth y 

Cynghorydd S. Roberts, bod y tri ohonynt yn parhau fel llofnodwyr, a bod hyn yn 

cael ei ddilysu yn y Cyfarfod Cyffredin nesaf. 

 

503.  

Diweddariad ynghylch yr Archwiliad Allanol Blynyddol. 

Roedd y Clerc wedi cadarnhau bod yr Archwiliad Allanol wedi’i gwblhau, a’i 

gyflwyno i Swyddfa Archwilio Cymru erbyn y dyddiad cau ym Mehefin.  

504. 

Gan nad oedd unrhyw fusnes pellach i’w drafod, daeth y Cadeirydd â’r cyfarfod i ben 

am 7.15 yh.   

 

 

______________________ Cadeirydd 

 


